
 
 
 

ᑐᓴᒐᒃᓴᖅ 
 

ᒫᓂᑑᕙ-ᓄᓇᕗᑦ ᐊᑎᓕᐅᕈᑎᖃᖅᐳᑦ ᑎᑎᖅᑲᓂᒃ ᖃᓄᐃᓕᐅᕈᑎᒋᓂᐊᖅᑕᒥᓂᒃ ᐱᔾᔪᑎᒋᓪᓗᒍ 
ᐅᑭᐅᖅᑕᖅᑐᒥ ᐆᒻᒪᖅᑯᑎᖃᓂᕐᒧᑦ ᐸᕐᓇᐅᑎᓂᒃ 

 
ᐳᕌᓐᑕᓐ, ᒫᓂᑑᕙ (ᐊᐃᐳᕈ 26, 2002)-ᒫᓂᑑᕙ, ᓄᓇᕗᓪᓗ ᐱᓕᕆᖃᑎᒌᖕᓂᐊᖅᑑᒃ ᐊᑕᓕᖅᑎᓪᓗᒋᑦᕙᒥ  
ᒫᓂᑑᕙᒥ ᐆᒻᒪᖅᑯᑎᓕᕆᕝᕕᒃ ᐊᒻᒪᓗ ᖃᐅᔨᒪᔪᒻᒪᕇᑦ ᐅᖓᓯᒃᑐᒧᑦ ᐅᑭᐅᖅᑕᖅᑐᒧᑦ ᑕᒪᓐᓇ ᓴᖅᑭᑎᑕᐅᔪᖅ 
ᐅᑭᐅᖅᑕᖅᑐᒥᒃ ᐆᒻᒪᖅᑯᑎᖃᕐᓂᕐᒧᑦ ᐸᕐᓇᐅᑎᓄᑦ ᐱᓕᕆᖃᑎᒌᒍᑎᒃᓴᓂᒃ ᐊᑎᓕᐅᕆᓪᓗᑎᒃ ᐳᕌᓐᑕᓐᒥ ᐅᓪᓗᒥ. 
 
ᒫᓂᑑᕙᒥ ᒐᕙᒪᐅᖃᑎᒌᓕᕆᔩᑦ ᒥᓂᔅᑕᖓᑦ ᔩᓐ ᐳᕇᓴᓐ, ᓯᕗᓕᖅᑎᐅᓪᓗᓂ ᑖᒃᑯᐊ ᒪᓂᑑᕙ, ᓄᓇᕗᓪᓗ 
ᑐᑭᓯᐅᒪᖃᑎᒌᒍᑕᐅᓂᐊᖅᓂᒃ ᑎᑎᖅᑲᓂᒃ ᐃᑲᔪᖅᑎᒌᖕᓂᕐᒧᑦ, ᐱᕙᓪᓕᐊᑎᑦᓯᓂᕐᒧᓪᓗ, ᐊᒻᒪᓗ ᔮᒃ ᐊᓇᕈᐊᖅ, 
ᑭᒡᒐᖅᑐᐃᓪᓗᓂ ᒥᓂᔅᑕ ᐃᑐᐊᖅ ᐱᑯᒥᒃ ᑖᓐᓇ ᐱᓕᕆᐊᖃᖅᑐᖅ ᓄᓇᕗᒥ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᓐᓂᒃ. 
ᐃᓚᐅᓂᖃᓚᐅᖅᑐᖅ ᐊᑎᓕᐅᕆᔪᓂ. 
 
ᑖᓐᓇ ᐊᖏᖃᑎᒌᒍᑦ ᖃᐅᔨᓴᕈᑕᐅᓂᐊᖅᑐᖅ ᐆᒻᒪᖅᑎᓕᒋᔭᐅᔪᓐᓇᖅᑐᓄᑦ ᑭᕙᓪᓕᖅ, ᓄᓇᕗᒥ ᐊᒻᒪᓗ 
ᐃᑲᔪᖅᑎᒌᒃᑐᑎᒃ ᐆᒻᒪᖅᑯᑎᖃᕐᓂᕐᒧᑦ ᐸᕐᓇᒍᑎᖃᖅᐸᓪᓕᐊᔪᑦ, ᐊᑐᐊᒐᕐᓂᒃ ᖃᐅᔨᓴᕈᑎᖃᕐᓗᑎᒃ ᐊᒻᒪᓗ 
ᐱᕙᓪᓕᐊᑎᑦᑎᓗᑎᒃ. 
 
" ᒪᓂᑑᕙ, ᓄᓇᕗᓪᓗ ᑭᒡᓕᒌᖃᑎᒌᖕᒪᑎᒃ ᐊᒻᒪᓗ ᐋᖅᑭᒃᓯᓯᒪᓪᓗᑎᒃ ᐃᖏᕐᕋᖃᑦᑕᕈᑕᐅᔪᓂᒃ, ᑕᐅᖅᓰᖃᑦᑕᕐᓂᕐᒥᑦ 
ᐊᒻᓗ ᐃᓕᖅᑯᓯᕐᓅᖓᔪᓂᒃ ᐊᕐᕌᒍᓂᒃ 25-ᖑᓕᖅᑐᓂᒃ," ᐅᖃᓚᐅᖅᑐᖅ ᐳᕇᓴᓐ. 
 
ᐱᔾᔪᑎᖓ ᑖᑦᓱᒪ ᐊᖏᖃᑎᒌᒍᑎᐅᑉ ᐱᐅᓯᕚᓪᓕᖁᓪᓗᒋᑦ ᐃᑲᔪᖅᑎᒌᖕᓂᕗᑦ ᐊᒻᒪᓗ ᑐᓴᖃᑎᒌᖃᑦᑕᕐᓂᕗᑦ ᐊᒻᒪᓗ 
ᖃᐅᔨᓴᕈᑎᒋᓗᒋᑦ ᐃᑲᔪᖅᑎᒌᒡᓗᓂ ᐅᑭᐅᖅᑕᖅᑐᒧᑦ ᐆᒻᒪᖅᑯᑎᖃᕈᑕᐅᔪᓐᓇᖅᑐᑦ ᐊᒻᒪᓗ ᐸᕐᓇᒍᑎᒋᓗᒋᑦ 
ᑕᒪᒃᑮᖕᓄᑦ ᐃᓱᒫᓘᑎᖃᕐᕕᐅᔪᑦ ᒫᓐᓂᑑᕙᒧᑦ ᐊᒻᒪᓗ ᓄᓇᕗᒧᑦ.  ᑖᓐᓇ ᐱᒋᐊᖅᑎᑕᐅᔪᖅ 
ᐱᐅᓯᕚᓪᓕᕈᑕᐅᓂᐊᖅᑐᖅ ᒫᓐᓇ ᐃᑲᔪᖅᑎᒌᒍᑕᐅᔪᓄᑦ ᐊᒻᒪᓗ ᓄᑖᓂᒃ ᐆᒻᒪᖅᑯᑎᖃᕈᑎᒃᓴᓂᒃ ᑕᒪᒃᑮᖕᓄᑦ 
ᐊᕕᒃᑐᖅᓯᒪᓂᐅᔫᖕᓄᑦ ᐊᒻᒪᓗ ᐃᑲᔪᖅᓱᕐᓗᒋᑦ, ᐱᕙᓪᓕᐊᑎᓪᓗᒋᓪᓗ ᐱᕈᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᖃᕐᓂᕐᒧᑦ 
ᐸᕐᓇᐅᑎᓂᒃ ᐊᒻᒪᓗ ᐅᓪᓗᒥᒧᑦ ᐊᙳᑎᓯᒪᔪᓂᒃ ᐱᓕᕆᔾᔪᑎᒃᓴᓂᒃ. 
 
"ᑕᒪᓐᓇ ᐃᓱᒪᓕᐅᕈᑕᔪᑦ ᐅᓪᓗᒥ ᐆᒻᒪᖅᑯᑎᓕᕆᓂᕐᒧᑦ ᐊᐅᓚᑦᓯᔾᔪᑕᐅᔪᑦ ᐊᑯᓂᒧᑦ ᐊᒃᑐᐃᓯᒪᓂᐊᕐᒪᑕ.  ᑕᓐᓇ 
ᐱᕕᒃᓴᐅᔪᖅ ᐱᒻᒪᕆᐅᑎᒃᑲᑦᑎᒍ ᐊᒻᒪᓗ ᑐᙵᓱᒃᑎᑦᑐᒍ ᑕᒪᓐᓇ ᐱᕕᒃᓴᕆᔪᓐᓇᖅᑕᕗᑦ 
ᐱᓕᕆᖃᑎᒋᑦᓯᐊᒃᑲᓐᓂᕐᓗᒋᑦ ᒫᓂᑑᕙ ᖃᐅᔨᓴᕈᑎᖃᕐᓂᒃᑯᑦ ᐱᐅᓂᖅᐹᖑᔪᓐᓇᖅᑐᓂᒃ ᐆᒻᒪᖅᑯᑎᖃᕈᑎᒋᓗᒋᑦ 
ᐸᕐᓇᐳᑏᑦ," ᐅᖃᓚᐅᖅᑐᖅ ᐱᑯ. 
 
ᐱᑯ ᑲᑎᖃᑎᖃᓚᐅᕐᒪᑦ ᐳᕇᓴᒥᒃ ᐊᒻᒪᓗ ᒫᓂᑑᕙ ᓄᓇᖃᖅᑳᖅᓯᒪᔪᓄᑦ ᒥᓂᔅᑕ ᐃᐅᕆᒃ ᕌᐱᓐᓴᓐ ᐃᖃᓗᖕᓂ 
ᓄᕕᒻᐱᕆ 2001 ᐊᒻᒪᓗ ᐊᖏᖅᓯᒪᓪᓗᑎᒃ ᐱᓕᕆᖃᑎᖃᕈᒪᓂᕐᒧᑦ ᑕᒪᒃᑯᓄᖓ ᐱᒋᐊᖅᑎᑕᐅᓂᖏᓐᓄᑦ 
ᐃᑲᔫᑕᐅᔪᑦ ᓴᖅᑭᑎᑕᐅᔪᑦ ᐊᖏᖃᑎᒌᒍᑎᖏᓐᓄᑦ ᑖᒃᑯᐊ ᒫᓂᑑᕙᒥ ᐆᒻᒪᖅᑯᑎᓕᕆᔩᑦ ᐊᒻᒪᓗ ᓄᓇᕗᒥ 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ. 
 
ᓯᕗᓕᖅᑎᐊᑦ ᒫᓂᑑᕙ ᐊᒻᓗ ᓄᓇᕗᑦ ᐊᑎᓕᐅᕈᑎᖃᓚᐅᖅᑐᑦ ᑎᑎᖅᑲᓂᒃ ᑐᑭᓯᐅᒪᖃᑎᒌᒍᑕᐅᓂᐊᖅᑐᓂᒃ 
ᐃᑲᔪᖅᑎᒌᖕᓂᕐᒧᑦ, ᐱᕙᓪᓕᐊᑎᑦᑎᓂᕐᒧᑦ ᕕᕝᕗᐊᕆ 2000-ᒥ ᓯᕗᓂᒃᓴᒥ ᐱᖃᑎᒌᒡᓗᑎᒃ ᐃᑲᔪᖅᑎᒌᖃᑦᑕᕈᒪᓂᕐᒧᑦ 
ᐋᖅᑭᒃᓯᒪᔾᔪᑕᐅᔪᑦ ᓲᕐᓗ ᑖᒃᑯᑎᑑᓇᖅ ᑎᑎᖅᑲᑦ ᖃᓄᐃᓕᐅᕈᑎᖃᕐᓂᐊᕐᓂᕐᒧᑦ ᑐᑭᓯᐅᒪᖃᑎᒌᒍᑏᑦ ᐊᖏᕈᑏᑦ. 
ᐊᑎᓕᐅᕆᓂᖅ ᑕᐅᑐᒃᑕᐅᓚᐅᖅᑐᖅ ᐊᒥᓲᓂᖅᐹᓄᑦ ᑲᑎᒪᔭᖅᑐᖅᓯᒪᔪᓄᑦ ᓄᓇᕗᒥᙶᖅᑐᓄᑦ, ᒥᑭᓂᖅᓴᓂ ᓄᓇᓂ 
ᐊᕐᕌᒍᓄᑦ ᖁᓕᓄᑦ ᖃᓄᐃᓕᐅᖅᓯᒪᓂᖓ. 

